
Buku ini juga mengandungi pelbagai doa’ dan glosari
perkataan bagi rujukan para jema‘ah Haji dan ‘Umrah
serta pengunjung. Panduan ini juga disertai dengan
terjemahan di dalam bahasa Melayu.

Buku ini merupakan usaha yang julung-julung kalinya
dihasilkan khusus bagi para jema ‘ah Haji dan ‘Umrah di
Negara Brunei Darussalam. Dengan wujudnya buku ini,
matlamat UNISSA dan Fakulti Bahasa Arab dalam
memartabatkan bahasa Arab di Negara ini dapat
direalisasikan. Oleh yang demikian adalah diharapkan
ianya akan dapat dimanfaatkan sepenuhnya oleh para
jema’ah ketika mengunjungi Makkah al-Mukarramah dan
Madinah al-Munawwarah.

Akhir kalam, buku ini tidak akan terhasil tanpa usaha dan
komitmen yang padu daripada barisan penulis Dr Salah
Sebouai, Dr Shohibuddin bin Laming, Dr Omari Abdallah
Semasaba, Dr Mohd Yahya Gayid Aldraib, Dr Abuel
Bashar Ali Adam, Hajah Rafizah binti Haji Abdullah dan
Hajah Amalena binti Haji Jarudin. Terima kasih juga
ditujukan kepada Dr Ali Obeid Braima, Ustaz Ahmed
Sirel Khatim, Intan Nor Syahira binti Haji Ahmad dan
semua yang terlibat secara langsung ataupun tidak dalam
mengungkayahkan penerbitan buku ini. Jazakumullah
Khairal Jaza.

DR SITI SARA BINTI HAJI AHMAD
Dekan Fakulti Bahasa Arab
Selaku Ketua Penyunting dan Penulis

Doa Ketlka Keluar Rumah

Dengan nama Allah, aku berserah diri
kepadaNya. Tiada daya dan upaya kecuali
dengan kekuatan Allah. Ya Allah, sesungguhnya
aku berlindung kepadaMu agar aku tidak tersesat
atau disesatkan, tergelincir (jatuh) atau
digelincirkan, berbuat aniaya (zalim) atau
teraniaya, berbuat bodoh (ceroboh) atau
diperbodohkan.

Doa Orang Musafir Kepada Orang
Yang Bermukim

Aku serahkan kamu kepada Allah yang tidak
pernah menghilangkan simpananNya.

Doa Ketika Menalkl Kapal Terbang

“Dengan nama Allah, segala puji bagi Allah,
Maha Suci Tuhan yang menundukkan kenderaan
ini untuk kami, padahal kami sebelumnya tidak
mampu menguasainya. Dan sesungguhnya kami
akan kembali kepada Tuhan kami (di hari
Kiamat). Segala puji bagi Allah, Maha Suci
Engkau, Ya Allah! Sesungguhnya aku
menganiaya diriku, maka ampunilah aku.
Sesungguhnya tidak ada yang mengampuni
dosa-dosa kecuali Engkau.” (3x)

Assalamu ‘Alaitkum Warahmatullaht Wabarakatuh.

Saya ingin menempah penerbangan ke Madinah
al-Munawwarah.

Silakan.

Adakah penerbangan ini penerbangan terus?

